
Borg­
aragluggi 
fyri øll

Eivør 
er av 
»slørandi«

Mikudagin hevur samgongan høvi 
at vísa okkum fyrstu veruligu broyt­
ingarnar, sum hon ætlar at fremja, 
tí tá síggja vit fíggjarlógaruppskotið 
fyri næsta ár.

Løgtingsfíggjarlógin er tann lóg­
in, sum meira enn aðrar, er grund­
arlagið undir politikkinum, sum 
førdur verður – tí tann lógin ger av, 
hvussu landsins stýri velur at rað­
festa førda politikkin.

Men tíðin hjá Kristinu Háfoss 
í Fíggjarmálaráðnum hevur verið 
knøpp, og tí hevur samgongan valla 
evnað til eitt egið fíggjarlógarupp­
skot – men velur helst at leggja fram 
uppskot, sum er framskrivingar av 
verandi tølum.

Tað gevur ikki boð um politiska 
útmelding – men tað er tað, sum 
kann gerast, og sum áður er gjørt, 
tá tíðin hevur verið so knøpp.

Tí verður tað í fíggjarnevndini 
hjá løgtinginum, at slagið skal 
standa, og tí verða tað samgongu­
umboðini í fíggjarnevndini, sum 
skulu forma og skapa politikkin, 
sum samgongan fer at seta út í kort­
ið.

Tað er ilt at siga, hvussu nógvar 
broytingar kunnu gerast. Skatta­
lætti er lovaður lægstu inntøkunum, 
eins og barnabeinin hjá Javnaðar­
flokkinum helst fer at standa ovar­
liga á dagsskránni.

Undanfarna samgonga hevði enn 

styttri skotbráð at gera fíggjarlóg­
ina fyri 2012 eftir valið í 29. oktob­
er í 2011. Tað tók kortini fáar dagar 
at fremja eina kollvelting í skatta­
lógini við at geva høgu inntøkunum 
skattalætta, sum varð fíggjaður við 
at skatta pensjónirnar við inngjaldi.

Hildið verður ikki, at hendan 
samgongan fer at taka so rívan til. 
Men hon hevur boðað frá broyting­
um.

Landsbankin skal endurstovnast 
– og saman við honum skal ein bú­
skapargrunnur, Arbeiðsloysisskip­
anin, Samhaldsfasti og ein nýggj 
pensjónsskipan javna sveiggini í 
búskapinum, sigur samgongan í 
fylgiskjalinum til samgonguskjalið.

Har stendur eisini, at ein langtíð­
arætlan skal gerast fyri bæði rakst­
ur og íløgur landsins. 

Samgongan hevur eisini sagt, at 

komandi inntøkuvøkstur landsins 
verður fyri ein part settur í Búskap­
argrunnin. Sett verða í grunnin 20 
prosent av árliga avlopinum upp til 
200 milliónir krónur og 50 prosent 
av tí, sum er omanfyri 200 milliónir 
krónur. 

Ríkisveitingin verður fyrst fast­
fryst og seinni minkað. Skal hetta 
bera til, so verður neyðugt við um­
raðfestingum, sum fara at merkj­
ast – eitt stórarbeiði liggur tí fyri 
framman í løgtingsins fíggjarnevnd.

nú kemur fíggjarlógin í tingið

Íognarfelagið »Goymslutunl­
ar í Fuglafirði« er nú stovnað.

Tað kunnger Skráseting 
Føroyar. Felagið, sum hevur 
heitið »Í/F Goymslutunlar 
í Fuglafirði« hevur bústað 
hjá Articon, á Hjalla í 
Tórshavnar kommunu

Sambært skrásetingini, 
sum er tað ein stýrisbólkur, 
sum hevur leiðsluna av fel­
agnum um hendi. Í stýris­

bólkinum sita Jón 
Sigurdsson í Havn 
og Dag Viktor Rindal 
Brox í Noreg. Teir 
umboða ávikavist 
P/F Articon og Leon­
hard Nilsen & Sønner 
AS í Noreg. Endamál 
felagsins er, í felag, 
at fremja byggiætla­
nina »Goymslutunlar 
í Fuglafirði«. 

Tunnilsfelag í Fuglafirði

Tá tingfundur verður mik­
udagin – har fíggjarlógar­
uppskotið verður lagt fram, 
taka tveir nýggir mans sæti 
á tingi fyri Tjóðveldi.

Tann fyrri er Ingolf S. Ol­
sen, sum fer at hava fast sæti 
á tingi fyri Magna Arge, sum 
hevur sagt tingsessin frá 
sær fyri at røkja fólkatings­
arbeiðið.

Tann seinni verður Petur 
Háberg í Havn, sum tekur 
sæti fyri Bjørt Samuelsen, 
sum er á ST aðalfundi í New 
York vegna løgtingið.

Ingolf S. Olsen og Petur 
Háberg eru ávikavist numm­
ar 11 og 12 á listanum hjá 

Tjóðveldi við ávikavist 154 
og 137 atkvøðum.

Nývalda løgtingið hevur 
higartil havt tveir tingfundir. 
Tann fyrri var 15. september, 
tá valbrøvini vórðu góðkend 
og løgmaður valdur.

Tann seinni var 17. sep­

tember, tá nevndirnar vórðu 
valdar.

Á fyrr tingfundinum 
møttu øll tingfólk á fundi.

Á seinna fundinum er tað 
bara Bjarni Hammer úr Javn­
aðarflokkinum, sum er skriv­
aður fyri fráveru.

Tveir nýggir mans á 
ting fyri Tjóðveldi

Rói Eliasen í Fuglafirði, sum 
hevur verið nevndarfor­
maður í Føroya Keypsam­
tøku seinastu fimm árini, 
er farin frá sum nevndar­
formaður. Nýggju nevnd­
arformaður er Jákup Ólavs­
son Danielsen.

Jákup Ólavsson Daniel­
sen og Halltóra Joensen eru 
farin úr nevndini. Rói Elia­
sen og Tummas Kári Laur­
itsen eru komin í nevndina.

Ársúrslitið hjá Føroya 
Keypsamtøku í fjør var eitt 
hall upp á slaka 1,8 millión 
krónur. Árini frammanund­
an hevur úrslitið verið pos­
itivt við í millum einari og 
upp í góðar tvær milliónir 
krónur.

Eginpeningurin hjá Før­
oya Keypsamtøku er nú 

góðar 33 milliónir krónur.
Nevndin í Føroya Keyp­

samtøku sær nú soleiðis út:
Jákup Ólavsson Daniel­

sen, Tórshavn, nevndarfor­
maður

Gunnvør Eriksen, Tórs­
havn, nevndarlimur

Guðrun Petersen, Froð­
ba, nevndarlimur

Jóannes Dánjal Sivert­
sen, Norðdepil, nevndar­
limur

Karin Kastalag, Glyvrar, 
nevndarlimur

Rói Eliasen, Fuglafjørð­
ur, nevndarlimur

Tummas Kári Lauritsen, 
Miðvágur, nevndarlimur

Stjóri í Føroya Keyp­
samtøku er Finn Nielsen í 
Havn.

Jákup Danielsen  
formaður í FK

Samgongan hevur boðað 
frá stórum broytingum

Ingolf S. Olsen og Petur Háberg taka sæti mikudagin

Nýggja felagið skal standa fyri at 
gera fleiri frystitunlar í Fuglafirði

Jákup Danielsen er nýggjur formaður, og Rói Eliasen 
er nú nevndarlimur í P/F Føroya Keypsamtøku


